
Desvertebrar 
TXILLARDEGI 

P N V k o buruquide batek 
beste esaldi historiko honetako 
bat izan du joan den astean: «el 
euzkera es un elemento desver-
tebrador del pueblo vasco». 

Euskarak istilutarako besterik ez du balio, beraz; eta 
«diskriminatzaile» eta «desvertebratzailea» da. 
Hortaz: oraindik ere jaitsi egin behar dira euskara-
rekiko eskabideak. Garbikiago esanda likidatu egin 
behar da nazio-hizkuntza. Baina PNV horretxek, eta 
aste honetantxe, pozarren txalotu du Espainiako 
erregearen etorrera. Orain dela hamar urte bezalaxe, 
prest dago Espainiaren sinboloa den pertsona gur-
tzeko, eta etorrera hori salatzen duten abertzaleak 
jipoitzeko. Eta hori, aipatu behar ere ez delarik, Do-
nostiako Udaletxea euskalduntasunaren etsai porro-
katuen eskuetan jarri ondoren: PNV horretxek, be-
rriro ere, PSOE eta PPri opaldu baitie Donostiako 
gidaritza. Hau gogoratu egin behar da behin eta be-
rriz. Erdarak, Juan Carlos I-ak eta Elorza-Ordóñez 
bikoteak, Espainia «vertebratzen» dute, eta Euskal 
Herria «desvertebratzen». Euskarak, aldiz, Juan 
Carlos I-rekiko eta bikote sansebastianense ezagun 
horrekiko oposizioan, Euskal Herria «vertebratu», 
eta Espainia «desvertebratu» egiten dute. Hortaz, 
PNVak partidu espainolista hutsa delako, erdara-
ren, Juan Carlos I-ren eta sansebastianensen aldeko 
jarrera hartu du. Normala denez. Normala ez dena, 
ordea, ondoko hau da: PNVa gure herriko batzuk 
(astoenek eta salduenek) oraindik indar «aber-
tzale»tzat hartzea. Otoi! Eta ez da normala, bide be-
retik, abertzale izandako batzuk, adiskide ere izan-
dako batzuk, oraindik ere saldukeria saizulo kirats 
horretan egotea. Zer «vertebratzen» du PNVak, eta 
zer «desvertebratzen»? 




